- Osnovni tekst Odluke, 100-UV broj: 200/11 od 31. oktobra 2011. godine, objavljena u „Službenom glasniku BiH“, 92/11)
- Odluka o izmjeni Odluke, 100-UV broj: 233/11 od 22. decembra 2011. godine, objavljena u „Službenom glasniku BiH“, 103/11)
Na osnovu članova 58. i 70. Zakona o Centralnoj banci Bosne i Hercegovine («Službeni glasnik BiH», 1/97, 29/02, 13/03, 14/03, 9/05, 76/06 i 32/07) i člana 52. Pravilnika Centralne banke Bosne i Hercegovine, UV broj: 120/05 od 29. juna 2005. godine, 100-UV broj: 66/10 od 29. aprila 2010. godine, 100-UV broj: 130/11 od 30. marta 2011. godine i 100-UV broj: 18/12 od 31. januara 2012. godine, Upravno vijeće Centralne banke Bosne i Hercegovine na 2. sjednici od 29. februara 2012. godine donijelo je 

Odluku o izmjenama Odluke o Centralnom registru kredita
poslovnih subjekata i fizičkih lica u Bosni i Hercegovini

Član 1.

U Odluci o Centralnom registru kredita poslovnih subjekata i fizičkih lica u Bosni i Hercegovini («Službeni glasnik BiH», 92/11 i 103/11) u članu 1. stav 2., mijenja se i glasi: 

            «Način uspostavljanja i korištenja Centralnog registra kredita iz stava 1. ovog člana može se urediti i za subjekte registrovane za plasiranje finansijskih sredstava koji su na svoj zahtjev uključeni u Centralni registar kredita, kao i za organizacije koje se bave otkupom potraživanja od kreditnih organizacija i subjekata registrovanih za plasiranje finansijskih sredstava (u daljem tekstu: drugi subjekti).»                                                                                                                                         
Član 2.
Član 9. mijenja se i glasi:

«Član 9.             
            Centralna banka može korisnicima podataka iz Centralnog registra kredita utvrđenim ovom odlukom uskratiti pravo na korištenje podataka i isključiti svakog korisnika, privremeno ili trajno, ukoliko se ne pridržava uslova o korištenju podataka propisanih ovom odlukom, odnosno ukoliko ocijeni da bi njegovo dalje korištenje podacima iz Centralnog registra kredita moglo uticati na rad Centralnog registra kredita u cjelini. 

             Centralna banka može korisnicima podataka iz Centralnog registra kredita utvrđenim ovom odlukom pravo na korištenje podataka uskratiti i u slučaju da podatke ne koriste na osnovu izdate saglasnosti u skladu s članom 7. stavom 3. ove odluke, odnosno da ne dostavljaju tačne i ne vrše blagovremeno ažuriranje podataka koje dostavljaju u Centralni registar kredita u skladu s članom 6. ove odluke.  
             Organizacijama koje se bave otkupom potraživanja od kreditnih organizacija i subjekata registrovanih za plasiranje finansijskih sredstava utvrđenim u članu 1. stavu 2. ove odluke, nakon periodično izvršene kontrole pristupa Centralnom registru kredita od strane Centralne banke, Centralna banka može uskratiti pravo na korištenje podataka i isključiti korisnika, privremeno ili trajno u skladu sa stavovima 1. i 2. ovog člana. 

              Pod mjerom privremenog ili trajnog isključenja iz ovog člana podrazumijeva se onemogućavanje korištenja podataka iz Centralnog registra kredita, s tim da mjera privremenog isključenja podrazumijeva obavezu korisnika da i dalje dostavlja podatke u Centralni registar kredita.   

              Centralna banka će korisniku podataka iz ovog člana, kojem je nakon što ga je privremeno isključila i uskratila mu pravo na korištenje podataka iz Centralnog registra kredita iz razloga navedenih u stavovima 1. i 2. ovog člana, prilikom ponovnog uključenja naplatiti naknadu u iznosu utvrđenom aktom Centralne banke kojim se reguliše tarifa naknada Centralne banke.  

             Ovlašćuje se guverner Centralne banke da, nakon što se utvrdi povreda, posebnim aktom u svakom pojedinačnom slučaju, donese odgovarajuću mjeru korisniku podataka koji podatke iz Centralnog registra kredita koristi suprotno odredbama ove odluke.

             Akt o izrečenoj mjeri privremenog, odnosno trajnog isključenja iz ovog člana izrečenu kreditnoj organizaciji iz člana 1. stava 1. ove odluke, Centralna banka dostavlja nadležnoj agenciji za bankarstvo.
             Akt o izrečenoj mjeri privremenog, odnosno trajnog isključenja iz ovog člana izrečenu drugim subjektima iz člana 1. stava 2. ove odluke, Centralna banka dostavlja svim korisnicima Centralnog registra kredita i objaviće ga na internet stranici Centralne banke.»
Član 3.

Ova odluka stupa na snagu danom objavljivanja u «Službenom glasniku BiH».

Član 4.           
Ova odluka će se objaviti i u «Službenim novinama Federacije BiH», «Službenom glasniku Republike Srpske» i «Službenom glasniku Brčko distrikta BiH». 

    100-UV broj: 29/12                                                               Predsjedavajući

29. februar 2012. godine                                             Upravnog vijeća Centralne banke

          S a r a j e v o                                                                  Bosne i Hercegovine                                                                                                                

                                                                                                       GUVERNER

                                                                                                     dr. Kemal Kozarić

